
Annotasiya. Ushbu maqolada parrandalarni saqlash va oziqlantirish, sog‘lom 

tovuq galalarini yetishtirishda hamda kasalliklardan himoya qilishda qo‘llanilishi 

lozim bo‘lgan veterinariya sanitariya talablari keltirilgan. 

Аннотация. В этой статье перечислены ветеринарные санитарные 

требования, которые следует соблюдать при содержании и кормлении домашней 

птицы, при выращивании здоровых куриных гала, а также при защите от 

болезней. 

Kirish. Oziq-ovqat xavfsizligini barqaror ta’minlashda parrandachilikni 

rivojlantirish alohida ahamiyatga egadir. Parrandachilik chorvachilikning tez daromad 

beradigan sohalaridan biri bo‘lib, aholini parhez go‘sht va tuxum mahsulotlari bilan 

ta’minlash imkonini beradi. Parrandachilikni yetti xazinaning biri, deb bejiz 

aytishmagan [1]. 

Respublikada, parrandachilikni rivojlantirish, ishlab chiqarishga intensiv 

texnologiyani keng joriy yetish bo‘yicha keyingi yillarda olib borilayotgan ishlab 

chiqarish hajmlari sezilarli darajada ko‘payib, ichki iste’mol bozorlarida 

parrandachilik mahsulotlari narx-navolarining barqarorligi ta’minlanmoqda [2]. 

Sohani rivojlantirish bo‘yicha qabul qilingan dasturlar ijrosini ta’minlash hisobiga 

2020 yilda parrandalar bosh soni 93,1 mln. boshga, tuxum ishlab chiqarish 7,8 mlrd. 

donaga, parranda go‘shti ishlab chiqarish 220 ming tonnaga yetkazildi va respublika 

bo‘yicha jon boshiga tuxum ishlab chiqarish 229 donani, parranda go‘shti 6,5 kg ni 

tashkil etdi [3]. 

Material va metodlar. Parrandachilik-chorvachilikning eng serdaromad 

tarmoqlaridan hisoblanib, so‘ngi yillarda, iqtisodiy islohotlar sharoitida faoliyat 

ko‘rsata boshlagan ko‘pchilik fermer va dehqon xo‘jaliklari hamda oilaviy tadbirkorlar 

ham mazkur sohani Afzal ko‘rmoqdalar. Bu bejiz emas albatda. Chunki tuxum 

yo‘nalishidagi bir bosh tovuq bir yilda 220-250 donagacha tuxum berishi va go‘sht 

yo‘nalishidagi jo‘ja kuniga 35-45-gr semirishi evaziga tadbirkor sohib uchun 

yaxshigina daromad keltiradi. Ammo bu samaradorlik ko‘rsatgichlariga erishish uchun 

qator zootexniya va veterinariya sanitariya tadbir muolajalarini bajarish talab etiladi 

[4]. 

Har yili bahorda viloyatimizda dehqon, fermer va yordamchi xo‘jaliklar jamoalari 

xususiy inkubatordan va parrandachilik fabrikalaridan biri kunlik jo‘jalarni o‘stirish 

uchun sotib olishadi. Bu ishni ayni mavsumda amalga oshirishga sabab bahor yoz 

fasllarida parrandani o‘stirish uchun qulay sharoit mavjud bo‘ladi. Jonivorlar tez 

voyaga yetib kuz oylarida tuxum bera boshlaydi, qishlovga baquvvat holda kiradi [5]. 

Buning uchun parvarishga faqat sog‘lom, tirik vazni 35-40 gramm, xarakatchan, 

oyog‘ida mahkam turuvchi, yaxshi patli va qanotlari gavdasiga mustahkam qisilgan 

jo‘jalar tanlanadi. Boqishga olingan jo‘jalarni muvofiq olinadigan jo‘jalar uchun zarur 

miqdordagi uskuna va jihozlarning holatini aniqlash, yetishmasa ularni tayyorlash 

uchun buyurtma berish, omuxta yemga bo‘lgan talabni ham hisob kitob qilish darkor 

[4]. 

Afsuski, ko‘pgina chorvachilik jamoalari va fermer xo‘jaliklarining xodimlari 

bilan bir kunlik jo‘jalarni asrash hamda boqishga barvaqt tayyorgarlik ko‘rmaydilar 

“Keyin bir gap bo‘lar” degan hayolga borib, hamma ishni kechiktiradilar. Oqibatda 

jo‘jalarning aksariyati dastlabki kunlardanoq nobud bo‘ladi. Bunday hol yuz 

bermasligi uchun keng, yorug‘ honalarni dizenfektsiya qilish lozim. Binodagi 

moslamalar inventarlar tashqariga chiqarilib, xonaning ichi DUK yoki AGUD-2 

apparatlari bilan aerazol (purkash) usuli bilan 1 m3 joy uchun 40 foiz formalindan 25 

gramm ishlatish kifoya qiladi. Shu tariqa dizenfektsiyalanib, tayyorlangan bino 

jo‘jalarni keltirishdan ikki kun oldin 32-33 darajaga isitiladi [3]. 

Jo‘jalar o‘stiradigan binoning harorati birinchi haftada 33-28, ikkinchi haftada 22-

20, oltinchi haftada 20-18 daraja saqlanishi lozim. 

Parrandaxona poli issiq, mustahkam, tekis va silliq bo‘lishi muhimdir. Polga 15-

20 sm quruq material; to‘shaladi. Bu samon, yog‘och qirindisi (apelga) va boshqa 

narsalar narsalar bo‘lishi mumkin. Polga olinadigan 0,5-1 kg hisobida 1 kv/metrga 

peshonka ohak sepib chiqiladi [6]. 

Jo‘jalar boqiladigan xonalar har 100 boshga mo‘ljallab alohida kataklarga ajratib 

qo‘yilishi maqsadga muvofiq. 

Odatda jo‘ja tuxumdan chiqqandan so‘ng 16 soat o‘tgach, oziqlana boshlaydi. 

Ularga dastlab qotirib qaynatilgan tuxum yoki suzma qatiqni makkajo‘xori yoki 

bug‘doy yormasi aralashtirib berish kerak. Uchinchi kundan e’tiboran jo‘ja ozuqasiga 

maydalashga beda va sabzi qo‘shiladi. Buning oldini olish uchun suvdonlardagi suv 

bir kunda ikki marta almashtiriladi va haftada ikki marta och pushti rang margantsovka 

erotmasi solib turish kerak. Eritma bir soatdan so‘ng to‘kib tashlanadi. Idish esa toza 

suv bilan to‘ldiriladi [5]. 

Birinchi, ikkinchi, uchunchi kunlarda jo‘jalarga 1 foizli glyukoza suv bilan 

ichiriladi. Jo‘jalarni bir sutkalik yoshda “Marek” kasalligiga qarshi emlanadi [2]. 

Keyingi yillarda jo‘ja va tovuqlarni tegishli yo‘riqnomalar asosida Nyukasl (soxta 

o‘lat) kasalligiga 12-14 kunligida, Gambora kasalligiga 7-8 va 17-18 kunligida, IBK-

NB 35, 65 va 90 kunligida, yuqumli Larengotraxeit 45 va 75 kunligida, chechak 

kasalligiga qarshi 110-120 kunligida profilaktika emlash o‘tkazish talab etiladi. 

Parrandalarni suv bilan ta’minlash va oziqlantirish tizimining me’yorida ishlashi, 

binolar ichidagi mikroiqlimning normal darajada bo‘lishi va shu kabi sharoitlarning 

yaratilishi parrandachilikda mustahkam epizootik vaziyat yaratilishi uchun zamin 

hisoblanadi [3]. 

Parrandalarga o‘latga nisbatan chidamlilik hosil qilish turli usullarda amalga 

oshiriladi. Virus-vaktsinalar bilan emlash burun bo‘shlig‘i orqali, mushak ichiga 

yuborish va aerozol yo‘li bilan amalga oshiriladi. Ba’zan parrandaning suvga bo‘lgan 

talabani hisobga olmagan holda unga virus vaktsina ichiradi. Jo‘jalarga virus-vaktsina 

ichirish rejimiga qat’iy rioya qilish kerak. Bir yarim ming dozalik virus-vaktsina 

fiziologik eritmada yoki qaynatilgan suvda 1:150 nisbat bilan suyultirilgan, 

tomchilagich (pipetka) yordamida ikki tomchidan burun bo‘shlig‘iga yuboriladi. 

Ancha sertashvish bo‘lsada bu usul parrandalarni o‘latdan saqlashning eng ishonchli 

yo‘lidir. “H” virus-vaktsina asosan tovuqlarga qo‘llaniladi. Bunda virus-vaktsina 

1:100, 1:200 nisbatan suyultirilib, har bir parrandaga 1 millilitr hisobidan uning 

mushagi ichiga yuboriladi. Bunga o‘latga nisbatan immunitet 48 soatdan so‘ng hosil 

bo‘ladi va 8 soatdan 12 soatgacha davom etadi [4]. 

“H” vaktsina kasallik doimiy uchrab turadigan joylarda ayniqsa samara beradi. 

Parrandalar o‘lati profilaktikasi immunitet quvvatini serologic nazorat qilish g‘oyat 

muhim hisoblanadi. Bu usul oson va hammabop bo‘lib, u har qaysi parrandachilik 

fabrikasining laboratoriyasida, viloyat va tuman veterinariya laboratoriyasida amalga 

oshirilmog‘I lozim. Bunda 10 kg ozuqa 10 gr dan koktsidiovit, sulfadimizin, 

ximikoktsid va boshqa preparatlar yemiga aralashtiriladi [4]. 

Xulosa o‘rnida shuni aytish joizki, kasallikni davolashdan ko‘ra profilaktika 

ishlari vaqtida olib borilsa, ortiqcha tashvish xarajatlarga xojat qolmaydi. Buning 

uchun esa kasallik qo‘zg‘atuvchisining tashqaridan olib kirilishiga yo‘l qo‘ymaslik 

tovuqxonarni o‘z vaqtida dezinfektsiya qilib turish, jo‘jalarni qarab alohida saqlash, 

parrandaxonalarda normal mikroiqlimni ta/minlash, parrandalarni vitaminli, makro va 

mikro elementlarga boy bo‘lgan oziqalar bilan oziqlantirishning o‘zi kifoya. 

